
Shri Vishnu Stotram

ஶ்ரீவிஷ்ணுஸ்தோத்ரம்

(ஶார்தூ³லவிக்ரீடி³தவ்ரு’த்தம்)
யந்நித்யம் ஶ்ருதிபி⁴ர்முஹுர்முஹுரஹோ ஸம்ஸ்தூயமாநம் ஸ்தி²தம்

யத்³ப்³ரஹ்மேந்த்³ரஸுராதி³கைரஹரஹர்த்⁴யாதம் ச கீ³தம் புந: ।
யத்ஸர்வேஷு விராஜிதம் முநிநுதம் தி³வ்யம் பரம் பாவநம்

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 1॥
யத்ஸௌக்²யாம்பு³தி⁴லேஶத:ஸுருசிரா ப்³ரஹ்மாண்ட³பூ⁴கோடயோ

யத்ப்ராப்ய ஸ்தி²ரமோக்ஷத³ம் புநரஸௌ நாவர்ததே பூ⁴தலே ।
ஏஷோऽஸ்ய ஶ்ருதயோ வத³ந்தி பரமாநந்த³ஶ்ச யோ ஜ்ஞாநிந:
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 2॥

ஸூர்யாசந்த்³ரமஸௌ ந யத்ர ஹுதபு⁴ங்நீமாஸ்ததா² வித்³யுதோ
நைதே யத்ர வஸந்தி தாரகக³ணா யத்³பா⁴ஸிதும் விஶ்ருதம் ।

யத்³பா⁴ஸைவ விபா⁴தி ஸர்வமிஹ யத்³தா⁴ந்தம் ஸ்வத: ஶாஶ்வதம்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 3॥

நாவித்³யா ந ச ஜீவவிஶ்வகலநா மாயேஶபா⁴வாதி³கம்
யஸ்மிந்நைவ விபா⁴தி யஸ்ய ந ததா² பி⁴ந்நம் விபா⁴நம் க்வசித் ।

சிந்மாத்ரைகரஸம் ஸ்தி²தம் பரமஹோ யத்³ப்³ரஹ்மரூபம் ஶிவம்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 4॥

கார்யம் யஸ்ய ந காரணம் கிமபி யத்³ப³த்³த⁴ம் ச முக்தம் ச நோ
ய:ஸ்த்ரீ நைவ புமாம்ஸ்ததா² ந ச கு³ணா யஸ்மிந்விகாராஸ்ததா² ।

யந்நாம்நாபி ந பா⁴தி நைவ ச ததா²ரூபேண வக்தி ஶ்ருதி:
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 5॥

ஸந்மாத்ரே ஸுக²விக்³ரஹே ஸுவிமலேऽத்³வைதம் குத:ஸம்ப⁴வேத்
கஸ்ய ஸ்யாத்ப்ரப⁴வஸ்ததா² ப⁴வதி கா நாரீ ச கோ வா புமாந் ।

தே³ஹப்ராணஹ்ரு’தி³ந்த்³ரியைர்ப⁴வதி கிம் யுக்தம் ச ப³த்³தோ⁴ऽஸ்தி க:
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 6॥

ஶ்ரீவிஷ்ணுஸ்தோத்ரம்

மாயாமாத்ரமித³ம் ஹி விஶ்வமகி²லம் ஜீவேஶப³ந்தா⁴தி³கம்
யா மாயா கில ஸாபி மா யதி³ ப⁴வேச்சி²ஷ்யேத கிம் வா புந: ।

யந்மாயா ஜநநீ ந தத்க²லு வஸேத்ஸச்சித்³க⁴நேऽஸ்மிந்யத:
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 7॥

மாயா யா க²லு ஸா ஜடா³ கத²மியம் ஸம்பா⁴வ்யதே சித்³க⁴நே
தத்ஸாந்நித்⁴யவஶாத்கரோத்யபி ச சேஜ்ஜ்ஞாநம் ததே³வ த்⁴ருவம் ।

யத்பூர்ணம் ஸததாத்³வயம் விபு⁴மஹத்³யஸ்மிந்ந கிஞ்சிந்மிஷத்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 8॥

சித்³ப்³ரஹ்மேதி ச ஶாஸநாத்கத²மியம் மாயா ச பி⁴ந்நாஸ்பதா³
தத்³பா⁴நம் ச ததா²ஸ்ய சித்ஸ்தி²திரஹோ லக்ஷ்யேத கிம் மாயயா ।

ப்³ரஹ்மச்சா²யமநந்தமத்³வயபரம் ஸத்யம் ச யச்ச்²ரூயதே
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 9॥

கூ³ஹேத்³ப்³ரஹ்ம ந பா⁴ஸகம் கத²மபி ஸ்பர்தே⁴த கிம் தேந வா
தஸ்மாத்³பி⁴ந்நமபீஹ கிம் புநரியம் மாயா ஸ்ரு’ஜேத்³வை ஜடா³ ।

மாயா நைவ விஜ்ரு’ம்ப⁴தே சிதி ஶிவே யஸ்மிந்நக²ண்டே³ऽத்³வயே
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 10॥

யஜ்ஜ்ஞாத்வாம்ரு’தமஶ்நுதே ஹி ஸகலாந் பாஶாம்ஶ்சி²நத்தி ஸ்வயம்
ஸர்வஜ்ஞத்வமவாப்யதே கில க்ரு’தீ ஸ்யாத்³ப்³ரஹ்மஸௌக்²யம் ஸ்வயம் ।

ஶிஷ்யேத³ஸ்ய ச லம்ப³நே கிமபி நோ பி⁴ந்நம் ததோ லம்ப³நம்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 11॥

ம்ரு’த்யோர்ம்ரு’த்யுமுபைதி பீ⁴திமபி ய: பஶ்யேத்³யதோ பி⁴ந்நதாம்
நாநா நேஹ ந தத்³த்³விதீயமிதி வா ப்³ரூதே ஶ்ருதிர்நித்யஶ: ।

ஸத்யம் ஜ்ஞாநமநந்தமத்³வயமஹோ ரூபம் ஹி யத்ப்ராணிநாம்
த்³வஷ்ணோ: பரமம் பத³மிஹ ஸ்வாராஜ்யஸௌக்²யாம்பு³தி⁴ம் ॥ 12॥

மாயா யத்³யபி ஸர்வகார்யமிஹ யத்தஸ்யாப⁴வேத³ஸ்துதௌ
ஸர்வவ்யாபிவிபா⁴ஸகம் ப⁴வதி கிம் லுப்தம் ச தேநாது⁴நா ।

யத்ஸர்வஸ்ய விபா⁴ஸிதம் ஶ்ருதிமதம் ஸத்யம் பரம் சித்³ரஸம்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 13॥

கோऽந்யாத்³வா வசநாத் ஸ்பு²டம் பரதரம் யத்ப்ராணிநாம் ஜீவநம்

மூட: ⁴ கோऽத்ர விஹாய தத்பரமஹோ மந்யேத வைகாரிகம் ।
ஹித்வா ஸர்வமபீஹ ஸம்ஸரணத: ப்ராப்தம் ஸுக²ம் மாயிகம்

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 14॥
சிந்மாத்ரைகரஸாத்³வயம் ஶ்ருதிநுதம் யத்ஸ்வாத்மஸௌக்²யம் ஶிவம்

தஜ்ஜ்ஞேயம் ஜநயேத்கத²ம் ஜட³மஹோ தோ³ஷைரநேகைர்வ்ரு’தம் ।
சித்³ரூபம் க²லு யத்ஸதை³வ ரஹிதம் ஜ்ஞேயேந வா மாயயா

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 15॥
சிந்மாத்ரே ஸுக²மாத்ரகே ஜட³மித³ம் த்³ரு’ஶ்யம் ப்⁴ரமாத்³பா⁴வ்யதே

ஸ்யாந்மாயாபி விமோஹிதா க²லு ஜடா³ ஹேதுர்ப⁴வேத³ஸ்ய யா ।
லப்⁴யம் யத்ஸுக²ரூபகம் ந ச ஜட³ம் மாயாப்⁴ரமே வா ப⁴வேத்

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 16॥
ப்³ரஹ்மைவாஹமித³ம் ச ஸர்வமபி வா ப்³ரஹ்மைவ வக்தி ஶ்ருதி:
பி⁴ந்நம் கிம் ஸமஜாயதைகமிஹ யத்³ப்³ரஹ்மைவ பா³ஹ்யாந்தரம் ।

யந்மாயா ஜக³தீ³ஶஜீவவிஷயப்⁴ராந்த்யா ந லுப்யேத்க்வசித்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 17॥

யத்³ப்³ரஹ்மாஹமிதி ஸ்பு²டம் தநுஜக³ஜ்ஜீவேஶபா⁴வா இமே
பும்ஸ்த்ரீபுத்ரஹ்ரு’தி³ந்த்³ரியாணி ச புநர்போ⁴க்தா ச போ⁴கா³த³ய: ।

தே³வா: ப்ரேதக³ணாஶ்ச திர்யக³த²வா யஸ்மிந் க²புஷ்பாயதே
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 18॥

யத்பூர்ணம் ஸ்வத ஏவ நிர்மலமஹோ ஸ்வாநந்த³மாத்ரம் பரம்
தஸ்மிந்ஸர்வவிபா⁴ஸகே ஸ்பு²டதரே பி⁴ந்நஸ்ய யத்ஸர்ஜநே ।

யஸ்யேச்சா² ந ச ஹைதுகம் ஜக³த³ஹோ ஜாயேத யஸ்மிந் க்வசித்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 19॥

மாயா நாபி தது³த்தி²தம் ச ஜக³த:ஸங்கல்பநம் நைவ ச
நைவ ஸ்யாத்ப்ரக்ரு’தி: புமாநபி ச தத்³யோகோ³ ஜக³த்ஸர்ஜநே ।

வித்³யாபுருஷஶ்ச யோஷிது³த தத்³யோக³ஶ்ச புத்ரோத்³ப⁴வ:

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 20॥
ஜ்ஞேயம் நைவ யத³ஸ்தி சிக⁴நஶிவே த்³வைதம் குதோ பா⁴வ்யதே

ஸர்வஜ்ஞ: பரமேஶ்வரோऽபி ந ததா² கிஞ்சிஜ்ஜ்ஞஜீவஸ்தத: ।
யஸ்மிந்ஸர்வமபீதி கிஞ்சித³த²வா ஜ்ஞேயம் ந வேத்தும் க்வசித்

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 21॥
மாயா சேதி³ஹ வாऽऽவ்ரு’ணோதி கிமித³ம் ஶக்யம் ஜடா³யாம் ப⁴வேத்

தஸ்மாச்சேதயதே ச ஸா யதி³ தயா கிம் சா²த்³யதே ப்³ரஹ்ம தத் ।
யந்நைவாऽவ்ரியதே ந கார்யமபி வா ஜாயேத யஸ்மிந் க்வசித்

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 22॥
பி⁴ந்நேயம் ந ச வாஸ்தி ஸா யதி³ ப⁴வேத்³பி⁴ந்நா ந மாயா க்வசித்

பி⁴ந்நேயம் ச யதா³ ப⁴வேத்தத³பி நோ மாயா ப⁴வேத்³வாஸ்தவீ ।
ஸத்³ப்³ரஹ்மேதி ச ஶாஸநாத்³ப⁴வதி யா பி⁴ந்நா ஸதீ யத்ர து

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 23॥
பா⁴வோ நாப்யஸத:ஸதோऽபி ந ததா² பா⁴வ: க்வசித்³வர்ண்யதே

மாயா நாபி ததோ ந கார்யமிதி வா மந்தும் க்வசிச்சி²ஷ்யதே ।
பஶ்யேந்நைவ கதா³பி கேந யதி³ வா ஶ்ருத்யக்ஷரம் யத்ஸ்பு²டம்

தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 24॥
ஜாட்³யம் து:³க²மதா²ம்ரு’தத்வமிதி யத்ஸம்பா³த்⁴யதே ஸஜ்ஜநே

ஸச்சித்ஸௌக்²யமிதி ஸ்பு²டம் பரமஹோ ப்³ரஹ்மாத்³வயம் ஶாஶ்வதம் ।
ஆநந்தை³கரஸாத்³வயேऽபரமித³ம் து:³கா²தி³கம் நோ யத:
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 25॥

ஸூக்ஷ்மஸ்தூ²லதயாபி பூ⁴ம்நி ஜக³தோऽஸ்தித்வம் ந ஸத்யம் ப⁴வேத்
தச்ச²க்தேரபி வா ப⁴வேத்³யதி³ ததா³ ஶக்திர்ந பி⁴ந்நா க்வசித் ।

பி⁴ந்நம் கார்யமிதோ யதோ ந ஹி ப⁴வேத்³யச்சாத்³வயம் ஶாஶ்வதம்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 26॥

பி⁴ந்நா ஸாபி ச காபி ஶக்திரத²வா பி⁴ந்நா ந வக்தும் ப⁴வேத்
தஸ்மாத்³பி⁴ந்நவிபா⁴ஸகர்மகுஶலாऽநிர்வாச்யபா⁴வா யதி³ ।

மித்²யைவேயமிதி ஸ்பு²டம் யதி³ ந ஸா யஸ்மிந்நஸங்கே³ऽத்³வயே
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 27॥

மாயா காऽபி ச வா ப⁴வேத்³ப⁴வது தத்கார்யம் ச தஸ்யா அபி
ஸத்யம் ஜ்ஞாநமநந்தமத்³வயமஹோ ஸ்வஸ்மாத்³விவிச்யாதி³ஶேத் ।

தந்மத்வா விமுகே²ந பஶ்யதி கதா³ மாயாம் ச யஸ்மிந் பரே
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 28॥

து:³கா²ந்தம் கில ஜீவிதம் க்ஷணஸுக²ம் தோ³ஷைரநேகைர்வ்ரு’தம்
யோகோ³ யந்நரகஸ்ய தத்³ரதிரஸ: கஸ்மை ஸுகா²யோத்³ப⁴வேத் ।

ஸர்வம் து:³க²மித³ம் விமோஹகமதோ யந்மாயிகம் விஸ்பு²டம்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 29॥

துச்சா² து:³க²மயீ ஹ்யஸத்யபி ச ஸா து³ர்லங்க⁴நீயா யதி³
மாமேவேஹ ப⁴வேத்ப்ரபந்ந இதி சேந்மாயாம் தரேத்³யோவத³த் ।

யம் லப்³த்⁴வா பரமம் ஸ்வகம் புநரஹோ மாயாம் ந பஶ்யேத்க்வசித்
தத்³விஷ்ணோ: பரமம் பத³ம் ஶ்ரய இஹ ஸ்வாராஜ்யஸௌக்²யாம்பு³தி⁴ம் ॥ 30॥

ஸம்ஸாரார்திஹரம் க்ஷிப்ரம் ஜ்ஞாநவிஜ்ஞாநதா³யகம் ।
விஷ்ணுஸ்தோத்ரமித³ம் நித்யம் பட²ந் ஸ்வாராஜ்யமஶ்நுதே ॥
இதி ஶ்ரீமத் பரமஹம்ஸபரிவ்ராஜகாசார்ய ஸத்³கு³ரு ப⁴க³வாந்
ஶ்ரீத⁴ரஸ்வாமீமஹாராஜவிரசிதம் ஶ்ரீவிஷ்ணுஸ்தோத்ரம் ஸம்பூர்ணம் ।
வைகுண்ட²சதுர்த³ஶீ -
ரசநாஸ்தா²நம் - காபி² உத்³யாநம், சிக்கமக³ளூரு ஸம்வத்ஸர: - 1943

